
Shamol ham,suv ham o‘zicha kuy kuylarkan,yaratgan ularning har biriga o‘ziga

mos bir sirni xos etgan.
Niam -xudoga shukur aytish
Rumbhi bila uglari, bal tig‘i ham,
Tillar o‘lub degali shukri niam.(4,86)
Sun' —yaratuvchi
Sun' iligi bolchig‘in aylab xamir,
Lutfila aylab ani ha'aat pazir.(4,91)

Yaratuvchi (xudo)ning iligi uning loyini yasaganda,uning shaklini alohida bir lutf
bilan yaratgan edi.

Umuman, “Hayrat ul-abror”da Mutlaq zot ko‘plab teonimlar bilan ifodalangan
bo‘lsa-da, eng ko‘p qo‘llanilgani turkiycha Tengri so‘zidir. Teonimlarlarni qo‘llash
orgali Navoyi Mutlaq zotning yakayu yolg‘izligini, olamda hech narsa va hech kim u
bilan tenglasha olmasligini, u barcha narsalar va mavjudotlarning yaratuvchisi
ekanligini hamda olamdagi hamma narsalarni boshqgarib turishini mahorat bilan

tasvirlaydi.

QO‘SHMA FE’L KOMPONENTLARI INVERSIYASI

Annotatsiya. She’riy asarlarda sintaktik shakllar inversiyaning turli ko'rinishlariga
egaligi bilan boshqa tur asarlardagi inversiyalardan ajralib turadi. Mumtoz she’riy asarlarda
murakkab tuzilishga ega bo‘lgan sintaktik shakllarning inversiyaga uchrashi, ular esa, 0z
navbatida, 0z qismlariga nisbatan turli holatlarda joylashishi tez-tez kuzatiladi. Biz ushbu
hodisani Alisher Navoiyning lirik asarlari misolida ochib berishni magqsad qildik. Ushbu
magqolada ko’p komponentli lug‘aviy shakllardan biri - qo'shma fe’l komponentlaring
inversiyasini tahlil qilishga harakat qildik. Qo‘shma fe’l qismlarining she’riy misrada
joylashishiga qarab turlarga ajratib o'rgandik.

Kalit so‘zlar: sintaksis, inversiya, sintaktik shakl, kontakt, distant, qo'shma soz,
komponent, vazn, ritm.

INVERSION OF COMPOUND VERB COMPONENTS
Abstract. This article explores the syntactic forms in poetic works, specifically focusing
on inversions, which differ significantly from those found in other types of texts due to their
distinct manifestations. In classical poetic works, complex syntactic structures often undergo
inversion, with their parts appearing in various positions relative to one another. The aim of this
study is to examine this phenomenon through the lyrical works of Alisher Navoi. The article

analyzes the inversion of compound verb components, a key type of multi-component lexical
form, by investigating the different types of compound verb components and their positioning
within the poetic line.

Keywords: syntax, inversion, syntactic form, contact, distance, compound word,
component, weight, rhythm.

O‘zbek tilida soz tartibi masalasini o‘rganishga bag‘ishlangan dastlabki
tadqiqotlarning yaratilishi o‘tgan asrning 40-yillaridan boshlangan bo‘lib, bu hodisa
haqidagi ilmiy tasavvurlarning paydo bo‘lishi A.N.Kononov, V.V.Reshetov, A.G‘ulomov,
T.S.Yadixanova, M.Mirzayev kabi olimlarning nomlari bilan bog‘liq. Inversiya
hodisasini o‘rganishga bag'ishlangan dastlabki ilmiy maqola “O‘zbek tilida so‘z tartibi”
deb nomlanib [G‘ulomov, 1946: 123-124], unda o‘zbek tilida so‘z tartibi masalalari
ko'rib chiqilgan. Inversiya hodisasini monografik planda o‘rgangan birinchi olim
K.Hayitmetovdir. Uning mazkur tadqiqoti ham nasriy, ham nazmiy asarlarda yuzaga
keluvchi inversiya hodisasini o‘rganishga bag‘ishlangan [Hayitmetov, 1965: 235]. Olim
o‘zbek tilshunosligida birinchi marta jumla tarkibida inversiyaga uchragan sintaktik
shakllarning xarakterli xususiyatiga ko‘ra turli ko‘rinishlari mavjudligiga e’tibor
garatadi.

Tilshunoslikdagi sintaksisda gap qurilishi, gapda so‘zlarning tartibi haqida bahs
yuritilsa, poetik sintaksisda (she’riy nutq) she’r misralari, baytlari va bandlaridagi
jumla qurilishi hamda ularda gap bo‘laklarining tartibi haqida fikr yuritiladi. She'riy
nutgda she’riy jumla qurish, so‘z tanlash va ularni gap qurilishida mohirona ishlatish
masalasi muhim ahamiyat kasb etadi. Poeziyada jumla qurilishi, eng avvalo, g‘oyatda
ixchamligi, siqiqligi, shuning bilan birga, serma’noligi bilan tavsiflanadi. Bu esa she’rda
so‘zlarning grammatik jihatdan boglanishi, tilning sintaktik normalari kabi qator
masalalar bilan aloqadordir [Boboyev, 2002: 422]. Boshqacha aytganda, poetik
sintaksisda she’riy nutqda gap qurilishining rang-barang ko‘rinishlari e’tiborga olinadi.
Poetik sintaksis 0z ichiga uslubiy figuralarni gamrab oladi, jumladan, inversiyani ham.
Inversiya uslubiy figura sifatida she’riy jumla shakllanishida muhim o‘rin tutadi.
T.Boboyevning ta’kidlashicha, lirik asarda she’riy ohang, musiqiylikni ta’'minlovchi
“texnik” unsurlar ichida inversiya (poetik sintaksis) ritm, vazn va qofiyadan keyingi
ikkinchi o‘rinda turadi [Boboyev, 2002: 195]. Inversiya - lirik matnning vazni bilan
bog‘liq tengsizlikni bartaraf qilishda yuzaga keluvchi sintaktik hodisa.

Alisher Navoiyning g‘azallarida uslubiy figura, ya’ni inversiyaning misra/bayt
tarkibidagi sintaktik shakllar (gap bo‘laklari, sodda gap va qo‘shma gap qismlari)
orasidagi inversiyasidan tashqari tarkibli so‘zlar: qo‘shma so‘z va frazeologizm
(ibora)lar orasida ham inversiya keng tarqalgan. G‘azallar matnida morfologik turi
qo‘shma ot, sifat, son, olmosh, ravish so‘z turkumlariga qaraganda qo‘shma fe’llarning
inversion holatda qo‘llanishi tez-tez ko‘zga tashalanadi.

Alisher Navoiy g‘azallari matnida qo‘shma fe’llarning turli ko‘rinishlari uchraydi.
Uchbu magqolada biz ism+fe’l qolipli qo‘shma fe'llar va ularning komponentlari
orasidagi inversiya xususida so‘z yuritamiz. G‘azallar matnida ism+fe’l qolipli qo‘shma
fe’llarning ikkinchi qismi sifatida qilmoq, bo‘lmoq, aylamoq, ermas, erdi, ermish fe'llari
qo‘llangan. Shu o‘rinda ta’kidlash o‘rinliki, qo‘shma fe'llar orasida gqilmoq qismli
qo‘shma fe’llar boshqalariga qaraganda ko‘proq uchraydi. Ya'ni gilmoq boshqalariga
garaganda nisbatan sermahsul so‘z yasovchi komponent deyish mumkin.

Ism+fe’l qolpidagi qo‘shma fe’llarning lirik matnda joylashishi bilan bog‘liq
o‘ziga xoslik quyidagilarda ko‘rinadi. G‘azallar matnida qo‘shma fe’llar odatdagi tartib
va inversion tartibda qo‘llangan.

Odatdagi tartib:

1) qo‘shma fe'l tarkibidagi ot va fe’l gismlar odatdagi tartibda joylashadi
(kontakt joylashuv);

2) ba’zan she’riy talabga ko‘ra ular orasiga inversiyaga uchragan boshqa gap
bo‘laklari Kkiritiladi, natijada qo‘shma fe’l gismlari bir-biridan uzoqlashadi (distant
joylashuv).

Inversion tartib:

1) inversiyaga uchragan qo‘shma fe’l gismlari yonma-yon joylashadi (kontakt
joylashuv)

2) inversiyaga uchragan qo‘shma fe’l qismlari orasiga inversiyaga uchragan
boshqa gap bo'‘laklari kiritiladi va ular bir-biridan uzoqlashadi (distant joylashuv).

Bir qismi fe’ldan hosil qilingan qo‘shma fe’llarning inversion holati radifli
g‘azallarda ko‘proq namoyon bo‘ladi. Buni qil radifli g‘azal matni misolida ham
kuzatish mumkin. Chunki qilmoq so‘zi radif sifatida g‘azal misralari oxirida takror va
takror qo‘llanib, uning tayanch ot qismi esa she’riy vazn talabiga muvofiq bayt
misralarining turli o‘rinlarida qo‘llangan.

Yog'lig'in, eykim, tikarsen, igna mujgonimni gil,
Nagsh etarda tori oning rishtai jonimni gil (FK, 373)

She’riy talabga ko‘ra birinchi misradagi igna gilmoq qo‘shma fe’li inversiyaga
uchrab distant holatda qo‘llangan va tarkibida o‘ziga tobe sanalgan vositasiz
to‘ldiruvchi qo‘llangan. Ikkinchi misrada ham tor gilmoq qo‘shma fe'li distant holatda
qo‘llanib, oning qaratqichli aniqlovchini va forsiy izofadan iborat rishtai jonimni
vositasiz to‘ldiruvchini o'z qurshoviga olgan. Boshqa baytda - havas qilmoq inversiyaga
uchrab, distant holatda qo‘llangan bo‘lsa, baytning ikkinchi misrasida nagsh qilmoq
(odatdagi tartib) esa distant holatda qo‘llangan:

Qilsang ul yog‘lig‘ aro bir she’r ham yozmoq havas,
Anda har yon nagsh bu nazmi parishonimni gil (FK, 373)

Ko‘rinadiki, misrada qo‘shma fe'lning fe’l komponenti radif sifatida qo‘llangan
bolsa, uning ot (ism) qismi inversiyaga uchrab, distant holatda misraning turli
o‘rinlarida kelishi mumkin.

Qilg‘ali xil’atin ul sarvi gulandom qizil,
Qildi qon to‘’kmak ila dahrni gulfom gizil.

Agar misrada qo‘shma fe’lning ot komponenti radif sifatida qo‘llangan bo‘lsa, fe'l
qismi inversiyaga uchrab, distant holatda misraning turli o‘rinlarida kela olgan. Shunga
kora qo‘shma so‘zlarning komponentlari g‘azal misralarida qo‘llanishi ancha erkin,
deb aytish mumkin. U she’riy ritm va vaznga muvofiq misralarining turli o‘rinlarida
kontakt, distant holatlarda kela olgan.

Shuningdek, qo‘shma gap gismlari bilan bog'liq turli nutq hodisalarini kuzatish
mumkin. Nutq vaziyati, bayt/misraning ritm, vazn talabi bilan, ba’zan, go‘shma fe’lning
ot komponenti belgisiz qo‘llanshi mumkin. Uning mavjudligi bayt/misra mazmunidan
anglashiladi. Quyidagi baytning ikkinchi misrasida qizil so‘zi qo‘llanmagan bo‘lsa-da,
uning mazmunini ko zdan oqar qon birikmasi mazmunidan anglash mumkin bo‘ladi:

Istasang torin qizil yoxud gora gilmogqga rang,
Ko‘z qorasin hal gilib, ko‘zdin oqar qonimni gil (FK, 373)

474




Vazn talabi bilan, ba’zan, uyushiq qo‘shma fe’llarning fe’l qismi - gilmoq umumiy
komponenti sifatida — bir marta qo‘llanishi ham mumkin. Buni quyidagi she’riy misra
misolida asoslaymiz.

Ey Navoiy, kimki bu yog‘ligni tiksa yor uchun,
Muzdi jonim javhariyu nagdi imonimni gil (FK, 373)

Ya'ni: Ey Navoiy kimki bu yog'ligni yori uchun tikar bo‘lsa, jonimning javharini
muzdi qilsin (to‘lov sifatida tiksin), iymonimni uning naqdi qilsin (eng qimmatbahosi deb
tiksin ) kabi.

Shuningdek, tahlillar davomida qo‘shma fe’llarning ot komponenti o‘zbek tilida
turg‘un birikma sifatida qaraladigan forsiy izofa shakllari ham qo‘llanganligi bilan
e’tiborli. Fors tiliga xos izofa konstruksiyalari qo‘shma so‘zlarning tarkibiy qismi - ot
komponenti sifatida qo‘llangan qo‘shma fe’lning fe’l qismi ham inversiyaga
uchraganligi kuzatiladi.

Ul erdaki raxshing gilibon jilvai parvoz,
Uchmoqqa falak qushlarig‘a anda ne yoro. (G'S, 6)

Mazkur misolda qo‘shma fe’lning asos qismi jilvai parvoz forsiy izofa shaklidir.
Qilmoq fe'li unga yangi grammatik ma’no bergan. Ba'zi o‘rinlarda qo‘shma fe’lning
qilmoq qismi, etmoq fe'li bilan sinonim komponent sifatida qo‘llanganligini ko‘rishimiz
mumKkin:

Chu soqiy etti qadah ko‘zgusida jilvayi husn,
Ne ayb oshiqi mayxora ko‘ngli bo‘lsa yabob (G'S, 44).

Mazkur misolda qo‘shma fe’lning asos qismi jilvai parvoz forsiy izofa shaklidir.
Bunday hollarda qilmoq fe’li boglama vazifasida qo‘llangan va gapda grammatik
ma’noni hosil qilishda qatnashgan.

Shuningdek, quyidagi baytda ham etti va qilmoq fe'llari qo‘shma fe'l
komponentlari sanaladi: paydo qilmoq - paydo etti.

Gulbarg uza gilmishsen to sabzai tar paydo,
Kun ko‘zgusida go‘yo zang etti asar paydo (G'S, 34)

Bundan tashqari, Alisher Navoiy g‘azallarida qo‘shma fe’l bo‘lmoq, aylamogq,
ermas, erdi, ermish kabi so‘z shakllari yordamida ham hosil qilingan. Ular ham she’riy
misrada qo‘shma sozning komponenti sifatida inversiyaga uchragan. Ularning
xarakterli xususiyati qgilmoq fe’liga nisbatan kammahsulligidadir.

Bo‘lmoq tarkibli go‘shma fe’lning inversion holati.

Alisher Navoiy asarlarida ham hozirgi o‘zbek tilidagi bolmoq fe'li fe'l+fe’l va
ism+ot qolipida keng qo‘llangan. Uning qo‘shma fe’l hosil qilishi ism+fe’l qolipini
tashkil qiladi. Ular ham qilmoq fe’li kabi ritm, vazn talabi bilan kontakt va distant holda
qo‘llangan. Bu jihati bilan qilmoq komponentli qo‘shma fe’llar inversiyasidan farq
gilmaydi.

Kontakt holatda:

Vasl jomidin Navoiy elga bo‘ldi bahra no‘sh,
Vahki, hijron sharbatidin bizga bo‘ldi kom talx. (G'S, 110)

Distant holatda:

Bo‘lmas ermish dilrabolar ahdi mahkam, ey rafiq,
Gar kishi derkim, bo‘lur, tutma musallam, ey rafiq! 311
Ba’zi baytlarda kontakt va distant holda qo‘llangan:
Sen 0z xulqungni tuzgil, bo‘lma el axloqidin xursand,
Kishiga chun kishi farzandi hargiz bo‘lmadi farzand. (G'S, 115)

Mazkur baytda ikkita qo‘shma fe’l (bahra no‘sh bo‘lmoq, kom talx bo‘lmog,
xursand bo‘lmogq, farzand bo‘lmoq, mahkam bo‘lmoq) qo‘llangan va ular she’r talabiga
ko‘ra inversiyaga uchragan.

Qo‘shma fe’llarning ot qismi aksariyat hollarda, o‘zlashma so‘zlardan
shakllangani uchun fe’l qismi turli sozlardan hosil qilinavergan. Masalan, quyidagi
baytda etmoq, bo‘lmoq, aylamoq so‘zlari qo‘llangan - rahm etmogq, do‘st bo‘lmoq, rahm
aylamak, dushman bo‘lmoq:

Rahm etib holimg‘a dushman do‘st bo‘lmogq, vah ne sud.
Do‘st chun rahm aylamay bo‘lmishturur dushman manga (G'S, 13).

Aylamogq fe’li ham qo‘shma fe’lning bir komponenti sifatida Alisher Navoiyning
g‘azallarida faol qo‘llangan. Mazkur fe'l gilmoq fe’li bilan ma’'nodosh. Bu fe’l qilmoq
fe’lidan farqgli holda, ko‘pincha, kontakt holatda uchraydi, distant holati nisbatan kam.

Kontakt holatda:

Ugub jannat gulin voiz tilarkim, aylasam savdo.
Necha eski diramg‘a Yusufum, vah, ko‘rgil idrokin. (G'S, 441)

Distant holatda:

Ko‘ngulni ayladim yuz chok ishqingdin, meni mahzun
Ki, husnung vasfi yozg‘aymen kitobe kog‘azi gulgun. (G'S, 439)

Shuningdek, aylasa fe'li radif sifatida ham qo‘llangan (“G‘aroyib us-sig‘ar”
devonidagi 23-g‘azal). Uning ot komponenti inversion qo‘llanishi gilmoq radifli
g‘azalidagi kabi kontakt va distant holatda qo‘llangan. Matla bayt:

Ko‘nglum o‘rtansun agar g‘ayringg‘a parvo aylasa,
Har ko‘ngul hamkim sening shavqungni paydo aylasa (G'S, 23)

Shuningdek, g‘azalning ikkinchi baytida radif sifatida qo‘llanmagan tamanno
aylasam, radif sifatida qo‘llangan tamosho aylasa qo‘shma fe’llari ham odatdagi
tartibda qo‘llangan.

Erdi, erkan, erur, ermish, ermas to'ligsiz fe'llarining (bog‘lamalarning)
inversion holati. Mazkur to‘ligsiz fe’llar ham qo‘shma fe’l komponenti sifatida g‘azallar
matnidan keng o‘rin olgan va turli shakllarda inversiyaga uchragan. Ulardan ayrim
namunalar keltiramiz:

Xush ulki, yor firogiyu yo ko‘ngul g‘amidin

Tamom umrida bir lahza erdi motamsiz (G'S, 200)
Shakkari la’li xayolidin sarosar mo‘rdurur.

Sochida ermas tugun uzra tugun har tor aro (G'S, 22)
Erur ishq ahli go'ristoni-yu yuz ming mazor anda,

Fano shahriyu lavhu miyldin toqu manor anda (G'S, 24)

Ba’zan hozirgi ozbek tilidagi kabi qo‘shma fe’llar tarkibi ism+fe’l (bo‘Imoq)+erdi
(emish, ermas)dan iborat bo‘lishi ham kuzatiladi:

Porsovash dilsitonim bo‘lg‘an ermish bodano‘sh,
To boshim bo‘lg‘ay ayog‘ing bo‘lg‘usi, ey mayfurush (G'S, 251)

Mazkur to‘ligsiz fe’l shakllaridan erkan so‘zining inversion holati qayd etilmadi.
U g‘azallar matnida fe'l va otlardan so'ng qo‘llangan: boe yo‘q erkandur (G'S, 336), Shayx
boshig‘a balo erkandurur (G'S, 256), hashv erkanin fahm aylagay (G'S, 97), bu mahol ish
erkanni ul ham emdi bilibdur (G'S, 146) va b.

Shuningdek, Alisher Naviy g‘azallarida tutmogq, tortmoq kabi fe’'llar ham qo‘shma
so‘zlarning komponenti sifatida qo‘llangan va ular ham vazn talabi bilan inversiyaga
uchraganligini kuzatamiz:

Maoli ilmida mendin ham erdi johilroq,
Qayuki tutti o‘zin olam ichra alloma (G'S, 528).

Qo‘shma fe’llarning ot qismi undov so‘zlardan ham shakllantirilgan. Masalan, oh
undovi. Bunda undov so'z tortmogq, chekmogq fe’llari bilan qo‘llanilib, qo‘shma fe’l hosil
qilingan: oh tortmoq, oh chekmoq kabi va ular ham she’riy matnda turli darajada
inversiyaga uchragan:

Bul’ajablig’ ishq aro ko'rgilki, ko‘nglum cheksa oh
Zaxmi ogzidin musha’biddek sochar har yon o‘tin (G'S, 503)

Shunisi e’tiborliki, yetakchi qo‘shma fe’l (ism+fe’l)+ko‘makchi fe’llardan iborat
ko‘makchi fe’lli soz qo‘shilmalari ham g‘azallar matnida kam bo‘lsa-da uchraydi.
Ammo uning ko‘makchi qismi inversiyaga deyarli uchramaydi, qo‘shma fe'lning
ko‘makchi qismi bilan odatdagi tartibda qo‘llanadi. Bu, ehtimol, jumla ma’nosini
anglashda yuzaga keladigan g‘alizlikning oldini olish maqsadi bilan bog‘liq bo‘lsa
kerak. E’tiborimizni baytdagi zabt eta oImoq qo‘shma fe’lining inversion holati tortdi:

Zabt aylay olmas ahli ishq ko‘ngli kishvarin.

Xusravekim aylay olg‘ay sarbasar dunyoni zabt. (G'S 282)
Telba ko‘'nglungni, Navoiy, zabt aylay olmading,

Emdi chek andin ilig har sori borsa bordeg (G'S, 326)

Holat va kechinmalarni hayajonli, ta’sirli ifodalashning bosh vositasi
inversiyadir. Shuning uchun har qanday shoir o‘z tuyg‘ularini yorqin ifodalashga
xizmat qiluvchi she’riy jumla shakllantirishga, vazn talabi bilan gap bo‘laklarini
inversion qo‘llashga e’tibor beradi.

Doim tovlanib turuvchi poetik mazmun va hissiy ohangni aniq va yorqin
ifodalash uchun sintaksisning an’anaviy vositalari kamlik qiladi. Klassik she’riy
asarlarda nisbatan tug‘un sanalgan shakllarning inversiyaga uchrashi o‘ziga xos she’riy
ohangni, rangbaranglikni, ma’no va ohang tovlanishlarini yuzaga chigargan.

G‘azallar matnida qilmoq, bo‘lmoq komponentli qo‘shma fe’llar; erdi, erkan, erur,
ermish, ermas to‘ligsiz fe’llari she’riy vazn talabi bilan bayt, misraning turli o‘rinlarida
qo‘llana olgan.

HAYOT - FIROQ MANZILI

Rashid ZOHID
ToshDO'TAU professori, filologiya fanlari doktori

Jamoateki, junun man’ini manga qilasiz,

Tosh otibon ne uchun telbalarga qotilasiz?

Keting, ko‘ngul bila jonkim, vidoingiz qildim,

Firoq agar budurur, erta kunni kech qilasiz.

Firoq vaqtidur, ey ko ‘zlar, emdi qon yig‘lang,

Bilurmusizki, bukun ne kishidin ayrilasiz?

Ko‘zum haqini bihil qildim, ey javohiri ashk

Ki, bore ham aning-o‘q maqdamig‘a sochilasiz.

Firoq nishlari, vahki, yana rahm etmay,

Nafas-nafas nega majruh ichimga sog‘ilasiz?

Ko‘ngul fasonalari, sizni, vah, netib yashuray,

Bu nav’kim, yuz uza qon yosh ila yozilasiz.

Navoiy hajrg‘a qoldi, qiling visolda shukr

Jamoateki, sevar yoringiz bila bilasiz.

Yetti baytdan iborat bu g‘azal matla’i “jamoteki” so‘zi bilan boshlanib, maqta’
ham jamoatga nido bilan nihoyalangan. Keling, bayt sharhini matndan uzoqlashmagan
holda “bu qanday jamoat ekan?”- degan savolga javob izlashdan boshlasak.

Yer yuzida insonlar jamoat bo‘lib yashaydi. Har bir guruhning o‘ziga yarasha
hayot tarzi, tartib-qoidalari bor. Shukrki, bu yo‘rigqlar ganchalik bir-biridan
farglanmasin, qanchalik bir-biriga garama-qarshi yo‘nalmasin, yer oz o‘qi atrofida bir
tekis aylanaveradi, qaysi bir jamoat 0z yo‘nalishida kamol topsa, boshqa biri zavolga
yuz tutadi. Bir qarashda boshboshdoqlikka o‘xshab ko‘ringan bu jarayon, aslida,
hayotning mavjudlik shaklidir. Albatta, kurai zaminni to‘rdek chirmagan bu xilma-xillik
va o‘ziga xosliklar ichidan yorib chiqib, peshqadamlar safini egallash kimlargadir
Yaratganning bu dunyodagi mukofoti. Tarixga nazar tashlansa, ilohiy fazlga munosib
jamoat zamonlar osha bu mukofotdan nasibador, nomunosiblar esa borgan sari
bebahralikka giriftor.

Xo‘sh, “Jamoateki, junun man’ini manga qilasiz / Tosh otibon ne uchun telbalarga
qotilasiz?” baytida qaysi jamoat haqida so‘z boryapti? Deylik, o‘zidan boshqa hammani
nasihat eshitishgagina haqli deb biladigan bir jamoat - odamlar toifasi borki, ular
o‘zlari to‘g'ri deb topgan qarashlar doirasidan chiqqan kishini adashgan hisoblaydi.
Garchi ular to‘g'ri deb topgan qarashlar chindan ham haqiqatga muvofiq bo‘lsa-da,
o‘zlari shu hagiqatga amal qilmaganlari uchun bunday jamoatning so‘zi, pand-nasihati
magqgbul emas. Shuning uchun ham Navoiy: “Aql bilan ish tut, jinni bo‘lmagin, deb meni
telbalikdan qaytaryapsizlar-u, lekin nega o‘zlaringiz meni majnunlikda ayblab tosh
otayotgan telbalarga qo‘shilyapsiz?!” - deb so‘zi amaliga mos bo‘lmagan bu jamoatga
harakatining nomagqgbulligini eslatyapti.

Bandaligini bo‘yniga olgan har gqanday inson uchun tanqidda xoh oshkoro, xoh
yashirin e’tirofga arziydigan nasihat - manfaat bor. O‘zini “fagat men nasihat berishga
hagliman” deb sanaydiganlarning tabiati esa tanqidni ko‘tarmaydi. Shuning uchun ular
o‘zlarini yoqlamagan barchani agldan ozganlikda, majnunlikda ayblaydi. Hatto yaxshi-
yomonning farqiga bormaydigan yosh bolalarni, ayrim ahmogsifat yengil fikrli

